
IV 72 

Un home deste lugar 
non sei se viña algho azul 
que cando cheghou á casa  

foi dereito a baúl. 
 

Dalí meteu pa taberna 
e polo camiño que iban  
tiraban por el pa atrás 

como se fora unha silva. 
 

Empezou a dar patadas 
i a chamar por San Antonio  

“Eu aquí non vexo nada 
serán cousas del demonio.”  

 
El foi seghindo pra diante 

coa idea que levaba 
por máis que se sacudía  
aquelo sempre tiraba.  

 
Cheghou á casa de Vázquez 

alí estaba Adelino 
“Por Dios encende o o mechero,  
eu non sei qué traio conmigho.” 

 
Empezáno a mirar 

ó menos un seis ou sete 
io que levaba enghanchado  

era o fío dun carrete. 
 

A súa múller na casa  
estaba toda asustada 

porque sentía un ruído  
que aquelo todo asombraba. 

 
Díxolle ela contra os fillos 
“Eses deben se-los ratos 

e vounos escorrentar 
pra que non rompan os platos.” 

 
Por fin ela atreveuse 

e abre a tapa de carreiera 
e entonces veu o carrete 
que bailaba a muiñeira. 

 
Ela foino envolvendo  

pois tiña pó seu servicio 
hasta que encontrou o home 

que viña co mismo oficio. 

Pois xa falaches bastante  

e debías de calar 
qu’é o que pró día de hoxe 
xa bastou de marmurar-e. 

 
Inda non falamos moito  
algho máis falaron outros 
pois aghora vou contar  

que lle pasou cos porcos. 
 

Válghame Santa Isabel  
e qué perda nós tivemos  

vaite á casa da abuela  
e bótalle herba aos becerros 

 
Por fin que foi alá 

pra cumprir esa misión 
no piso que estaba a i-herba 

alí estaba un xerghón 
 

E de tan enrabiado 
pisou-no xargón cos zocos 

quén había de decer 
que dentro estaban os porcos. 

 
 
 
 
 
 

  
 
 
 
 
 
 
 
 
 
 
 
 
 
 
 
 
 
 
 
 
 
 
 

 


